
taittirīya saṃhitā 7-5

sa॒mu॒dra u॒dara॑ma॒ntari॑kṣaṃ pā॒yurdyāvā॑pṛthi॒vī
ā॒ṇḍau grāvā॒ śēpa॒ssōmō॒ rētō॒ yajja॑ñja॒bhyatē॒
tadvidyō॑tatē॒ yadvi॑dhūnu॒tē tathsta॑nayati॒ yanmēha॑ti॒
tadva॑ŗṣati॒ vāgē॒vā’sya॒ vāgaha॒rvā aśva॑sya॒
jāya॑mānasya mahi॒mā pu॒rastājjāyatē॒ rātri॑rēnaṃ mahi॒mā
pa॒ścādanu॑jāyata ē॒tau vai ma॑hi॒mānā॒vaśva॑ma॒bhita॒ḥ
samba॑bhūvatu॒ŗ॒hayō॑ dē॒vāna॑vaha॒darvā’su॑rān
vā॒jī ga॑ndha॒rvānaśvō॑ manu॒ṣyānthsamu॒drō vā
aśva॑sya॒ yōni॑ssamu॒drō bandhu॑ḥ Á Á

taittirīya brāhmaṇam 3-9 ( aśvamēdham 2 )

yadda॑ŗśapūrṇamā॒sau yaja॑tē Á
aśva॑syai॒va mēdhya॑sya pa॒dē pa॑dē juhōti Á
ē॒tada॑nukṛti ha sma॒ vai pu॒rā Á
aśva॑sya॒ mēdhya॑sya pa॒dē pa॑dē juhvati Á
yō vā aśva॑sya॒ mēdhya॑sya vi॒varta॑na॒ṃ vēda॑ Á

aśva॑syai॒va mēdhya॑sya vi॒varta॑nē vivartanē juhōti Á
a॒sau vā ā॑di॒tyō’śva॑ḥ Á
sa ā॑hava॒nīya॒māga॑cchati Á
tadviva॑rtatē Á
yada॑gnihō॒traṃ ju॒hōti॑ Á
aśva॑syai॒va mēdhya॑sya vi॒varta॑nē vivartanē juhōti Á
ē॒tada॑nukṛti ha sma॒ vai pu॒rā Á
aśva॑sya॒ mēdhya॑sya vi॒varta॑nē vivartanē juhvati Á Á

āraṇyakam 5

yadē॑kāda॒śē’ha॑n pravṛ॒jyatē Á
indrō॑ bhū॒tvā tri॒ṣṭubha॑mēti Á
yaddvā॑da॒śē’ha॑n pravṛ॒jyatē Á
sōmō॑ bhū॒tvā su॒tyāmē॑ti Á
yatpu॒rastā॑dupa॒sadāṃ pravṛ॒jyatē Á
tasmā॑di॒taḥ parā॑ṅa॒mūnlō॒kāgstapa॑nnēti Á
yadu॒pari॑ṣṭādupa॒sadāṃ pravṛ॒jyatē Á
tasmā॑da॒mutō॒rvāṅi॒mānlō॒kāgstapa॑nnēti Á
ya ē॒vaṃ vēda॑ Á
aiva ta॑pati Á Á

taittirīya brāhmaṇam 3-9 ( kāṭhakam 3 )

tasyai॒vātmā pa॑da॒vittaṃ vi॑ditvā Á
na karma॑ṇā lipyatē॒ pāpa॑kēna Á
pañca॑pañcā॒śata॑stri॒vṛta॑ḥ saṃvathsa॒rāḥ Á
pañca॑pañcā॒śata॑ḥ pañcada॒śāḥ Á
pañca॑pañcā॒śata॑ḥ saptada॒śāḥ Á
pañca॑pañcā॒śata॑ ēkavi॒ġ॒śāḥ Á
vi॒śva॒sṛjāġ॑ sa॒hasra॑saṃvathsaram Á
ē॒tēna॒ vai vi॑śva॒sṛja॑ i॒daṃ viśva॑masṛjanta Á
yadviśva॒masṛ॑janta Á
tasmādviśva॒sṛja॑ḥ Á
viśva॑mēnā॒nanu॒ prajā॑yatē Á
brahma॑ṇa॒ḥ sāyu॑jyaġ salō॒katāṃ yanti Á
ē॒tāsā॑mē॒va dē॒vatā॑nā॒ġ॒ sāyu॑jyam Á
sā॒rṣṭitāġ॑ samānalō॒katāṃ yanti Á
ya ē॒tadu॑pa॒yanti॑ Á
yē cai॑na॒tprāhu॑ḥ Á
yēbhya॑ścaina॒tprāhu॑ḥ Á
ōm Á Á

taittirīyōpaniṣadi caturthaḥ praśnaḥ

tasyai॒vaṃ vi॒duṣō॑ ya॒jñasyā॒tmā yaja॑mānaśśra॒ddhā
patnī॒ śarī॑rami॒dhmamurō॒ vēdi॒rlōmā॑ni ba॒ŗ॒hirvē॒daśśikhā॒
hṛda॑ya॒ṃ yūpa॒ḥ kāma॒ ājya॑ṃ ma॒nyuḥ
pa॒śustapō॒’gniśśa॑mayi॒tā dakṣi॑ṇā॒ vāgghōtā
prā॒ṇa u॑dgā॒tā cakṣu॑radhva॒ryurmanō॒ brahmā॒
śrōtra॑ma॒gnīdyāva॒ddhriya॑tē॒ sā dī॒kṣā yadaśnā॑ti॒
yatpiba॑ti॒ tada॑sya sōmapā॒naṃ yadrama॑tē॒ tadu॑pa॒sadō॒
yathsa॒ñcara॑tyupa॒viśa॑tyu॒ttiṣṭha॑tē ca॒ sa pra॑va॒rgyō॑
yanmukha॒ṃ tadā॑hava॒nīyō॒ yada॑sya vi॒jñāna॒ṃ tajju॒hōti॒
yathsā॒yaṃ prā॒tara॑tti॒ tathsa॒midhō॒ yathsā॒yaṃ
prā॒tarma॒dhyandi॑naṃ ca॒ tāni॒ sava॑nāni॒ yē a॑hōrā॒trē tē
da॑ŗśapūrṇamā॒sau yē’rdhamā॒sāśca॒ māsāśca॒ tē
cā॑turmā॒syāni॒ ya ṛ॒tava॒stē pa॑śuba॒ndhā yē
sa॑ṃvathsa॒rāśca॑ parivathsa॒rāśca॒
tē’ha॑rga॒ṇāssa॑rvavēda॒saṃ vā
ē॒tathsa॒traṃ yanmara॑ṇa॒ṃ tada॑va॒bhṛtha॑ ē॒tadvai
ja॑rāmaryamagnihō॒traġ sa॒traṃ ya ē॒vaṃ vi॒dvānu॑da॒gaya॑nē
pra॒mīya॑tē dē॒vānā॑mē॒va ma॑hi॒māna॑ṃ ga॒tvā’’di॒tyasya॒
sāyu॑jyaṃ gaccha॒tyatha॒ yō da॑kṣi॒ṇē pra॒mīya॑tē pitṛ॒ṇāmē॒va
ma॑hi॒māna॑ṃ ga॒tvā ca॒ndrama॑sa॒ssāyu॑jyaṃ gacchatyē॒tau

vai sūryācandra॒masōrmahi॒mānau brāhma॒ṇō
vi॒dvāna॒bhija॑yati॒ tasmād bra॒hmaṇō॑ mahi॒māna॑māpnōti॒
tasmād bra॒hmaṇō॑ mahi॒māna॑mityupa॒niṣa॑t Á Á

Á Á iti vēdādi śāṭrumuṟai samāptam Á Á

www.prapatti.com 5 Sunder Kidāmbi

su
nd

er
kid

ām
bi

pr
ap

at
ti

do
t c

om

su
nd

er
kid

ām
bi


